
 

Leiðslukunning (LKS) og rokniark 

 

1. flyta úr LKS yvir í rokniark frá  

2. flyta úr LKS inn í sama rokniark 

3. dagføra dátur 

4. stillingar, m.a. velja dátur ið ikki skulu dagførast o.a. 

5. broyta fyrispurning 

6. dømi um yvirlit yvir dátur fluttar yvir í rokniark 

 

Í LKS ber til at flyta allar síður í LKS yvir í rokniark (Microsoft Excel), dagføra tølini í rokniarkinum og 

nýta allar hentleikarnar í Excel. 

 

Legg til merkis, at ..   

 

  

 

.. allar síður, ið verða fluttar yvir í excel, virka eftir hesum leisti: 

• Knýtið til eina síðu í LKS, ið er flutt yvir í excel, verður strikað eftir 24 tímum, 

t.e. at sessiónin verður strikað, um tølini ikki verða dagførd innan 24 tímar. 

• Um tølini verða dagførd eina ella fleiri ferðir, innan 24 tímar, ber eisini til at 

dagføra aftaná 24 tímar. 

Um ætlanin er at dagføra eftir 24 tímar, má fyrsta dagføring henda innan 24 tímar. 

 

 



 

1. Flyta yvir í rokniark 

Set  á Stilla og vel Innles til høgru út fyri excel format. 

 

 

 

• Í Chrome  trýst á fíluna niðast í vinstra horni á síðuni .. 

 

  
 

• Í Explorer  trýst á OK ..  

 

  
 

• Í Firefox  trýst á Åbn .. 

 

 

 



 

.. og síðani á Aktivér fyri at flyta yvir í rokniarkið. 

 

 
 
Leinkið til ávísu síðuna í LKS - https://lks.gjaldstovan.gov.fo/lks/.. verður goymt í Excel, og knýtir seg 

til eitt ávíst umráði í arkinum, á myndini, tað ‘bláa’ umráðið niðanfyri. 

 

 

Er tørvur á at hava fleiri enn eina síðu í somu excel mappu ella arki, ber til at gera aftur sum omanfyri 

og síðani sum á næstu síðunum niðanfyri. 

 

  

https://lks.gjaldstovan.gov.fo/lks/


 

2. Fleiri síður í sama ark ella somu mappu 

Er brúk fyri at flyta fleiri síður yvir í somu excel mappu, trýst í navnateigin og vel web_query. 

   

Viðkomandi umráðið verður frámerkt, trýst á Ctrl + C, fyri at kopiera umráðið. 

 

Vel ein teig í øðrum arki, og trýst á teigin og Ctrl + V, í arkinum kopierað verður til, fyri at seta inn. 

 



 

 

 

Tvær síður úr LKS eru fluttar yvir í sama rokniark og við hvør sínum heitið. 

 

 



 

3. Dagføra 

Til ber at dagføra tølini í rokniarkinum, uttan neyðugt er at fara inn í LKS, t.d. undir Data: 

• Opdater ( Alt + F5 ) - dagførir tølini frá tí síðuni, ið er aktivt, T.e. at ein teigur í viðkomandi 

yvirliti, skal vera aktivur. 

• Opdater alle ( Ctrl + Alt + F5 ) – dagførir øll yvirlitini í øllum ørkum í excel mappuni. 

 

 

 

  



 

4. Stillingar 

Egenskaber gevur m.a. møguleika at 

• strika knýtið til Leiðslukunning fyri hvørja einstøku síðu, ið er flutt yvir, við at koyra 

‘flugubeinið’ úr Gem forespørgselsdefinition. So ber ikki til at dagføra hesar síður aftur. 

• stýra um breidd á kolonnum skal tillaga seg ella ikki, tá síður verða dagførdar. 

 

  

 

 

 

 

 

 

 



 

5. Broyta innihald á eini síðu, ið er flutt yvir í rokniark. 

Um t.d. áhugi bert er í at roknskapartøl verða dagførd og ikki upplýsingar um fíggjarár, tíðarskeið,  

dømi, dagfesting o.a. ber til at broyta. 

Høgraklikka á viðkomandi síðu og vel Rediger forespørgsel ..  

 

 

.. trýst á  fyri at velja og trýst á importér. 

 

 

 



 

So er síðan tillaga og aftur klár at dagføra. 

 

 
  



 

6. Dømi um dátur fluttar yvir í rokniørk. 

Dømi um rokniark, har eitt ark heintar dátur frá fleiri øðrum ørkum, har dátur úr LKS verða 

dagførdar. 

 

  



 

7. Tilvísingar, útrokningar o.a. 

Í rokniørkum ber til at vísa til ávíst tal, í einum ávísum punti (‘celle’), í einum ávísum arki, t.d. um eitt 

ávíst tal skal við í eina útrokning, ella skal við í eitt ella annað yvirlit í onkrum arki. 

Her vera vístir tveir ymiskir hættir, ið virka eitt sindur uppá hvør sín máta: 

A. Vísa til ein ávísan teig (celle) við at brúka ‘=’ ella ‘+’ 

 

B. Vísa til ein teig útfrá ávísum virði við at brúka funktiónina LOPSLAG() – Lodret opslag 

A.1 Vel teigin, hvørs tal skal brúkast, t.d. í eini útrokning og trýst á antin ‘=’ ella ‘+’. Far á teigin, har  

viðkomandi virði skal heintast, t.d. C11 (í puntinum D20 stendur ‘=C11’) og trýst á Enter. 

 

 

A.2 Teigurin D20 kopierar talið í C11, st. konta 19 Ymsar rakstrarútreiðslur og saldan pr. 04-2014. 

 



 

 

B.1 Ein onnur tilvísing er LOPSLAG (Lodret opslag). Far á ein nýggjan punt og trýst á fx. 

 

 

B.2 Vel LOPSLAG í Eller vælg en kategori og trýst á OK.  

 



 

B.3 Fyri at fáa fatur í virðinum, í sama teigi sum í døminum omanfyri, t.e. 281 í puntinum C11, verður 

skrivað 19 í Opslagsværdi. 

 

 

B.4 At velja umráðið, har virðið 19 skal finnast, verður trýst á teigin A1, og meðan framvegis verður 

trýst, verður markørurin togaður oman á puntin I18, og síðani verður slept. Nú er umráðið valt. 

 

 



 

B.5. Nú eru Opslagsværdi og Tabelmatrix vald. Tá umráðið og virði leita verður eftir eru vald, verður 

hugt eftir í hvørji kolonnu talið, ið leita verður eftir stendur. Í døminum stendur talið í kolonnu ‘C’.  

 

 

B.6 Í Kolonneindex_nr verður eitt tal sett inn. Virði 19 (Opslagsværdi) stendur í kolonnu A og talið 

281 stendur í kolonnu C. So er kolonna A fyrsta kolonnan í umráðnum (Tabelmatrix), og sostatt eisini 

kolonnan valt er at leita eftir Opslagsværdi í, og kolonna C er triðja kolonnan. Sostatt verður talið 3 

skrivað útfyri Kolonneindex_nr. Í myndini sæst at virðið 281 (Funktionsresultat) er funnið. 

 



 

B.7 Útfyri Lig_med verður falsk skrivað og síðani trýst á OK ella Enter. Falsk verður skrivað, tí um 19 

(Opslagsværdi) ikki verður funnið, so hevur falsk við sær, at í puntinum har virðið verður heintað, 

kemur at standa #I/T. Hetta merkir ‘Ikke tilgængelig’, t.e. at talið 19 finst ikki í tí kolonnuni, har 

leitað verður eftir 19. Um ‘Falsk’ ikki stendur í, verður bert okkurt annað tal enn 19 valt, og okkurt 

‘tilvildarligt’ tal verður heintað inn í puntin, har eftir ætlan virðið frá kontu 19 skuldi vera. 

 

 

B.8 Nú vísa báðar tilvísingarnar til sama punt, C11, og virðið í ávikivist D20 og F20 eru tey somu. 

 



 

B.9 Um valt verður at dagføra tølini í arkinum úr LKS, ber t.d. til at høgratrýsta á músina onkustaðni í 

umrðanum, ið er knýtt til LKS (sí punkt 12, á síðu 6 omanfyri), og trýst á Opdater. 

 

 

  



 

B.10 Dagføringin hevur við sær, at tvær nýggjar kontur verða lisnar inn í fyrispurningin úr LKS, konta 

14 og 15, og tað hevur við sær at tvey nýggj røð verða sett inn millum kontu 11 og 16. Tilvísingarnar 

og konturnar frá og við kontu 16 og restin niðanfyri, flyta av somu orsøk tvey røð niður. Legg til 

merkis at tilvísingarnar nú vísa til hvør sín punt og tvey ymisk virðir.  

• Fyrra tilvísingin vísir enn til puntin C11 sum upprunaliga, men av tí at konta 19 nú er flutt 

tvey røð niður, er tað virðið útfyri kontu 15, ið verður lisið inn í puntin C11 úr LKS . 

 

• Seinna tilvísingin (LOPSLAG) finnur framhaldandi virðið 19 í kolonnu A og heintar sostatt 

sama virðið sum áður inn í puntin, har fyrispurningurin er. 

 

 

  



 

B.11 Til ber eisini at vísa til ávísan tekst eins og ávíst tal í einum ávísum punti (‘celle’). Far á ein 

nýggjan punt og trýst á fx. 

 

 

B.12 Vel LOPSLAG. 

 

 



 

B.13 Í Opslagsværdi verður skrivað ‘Tilsamans ‘. Afturat sjálvum orðinum Tilsamans verður, í hesum 

førinum, eisini eitt millumrúm skrivað aftaná s’ið í tilsamans, tí í LKS verður eitt millumrúm lisið við 

inn í puntin í rokniarkið frá LKS, har Tilsamans stendur. 

At velja umráðið, har virðið ‘Tilsamans “ skal finnast, verður trýst á puntin B1, og meðan framvegis 

verður trýst, verður markørurin togaður oman á puntin I20, og síðani verður slept. Nú er umráðið 

valt og í  Tabelmatrix stendur B1:I20. 

 

 

B.14 Í Kolonneindex_nr verður eitt tal sett inn. Virði ‘Tilsamans ‘ (Opslagsværdi) stendur í kolonnu B 

og talið 4.898.993 stendur í kolonnu C. So er kolonna B fyrsta kolonna í umráðnum (Tabelmatrix), 

valt er at leita í, og kolonna C er onnur kolonnan. Sostatt verður talið 2 skrivað útfyri 

Kolonneindex_nr. Í myndini sæst at virðið 4898993 (Funktionsresultat) er funnið. 

 



 

B.15 Útfyri Lig_med verður falsk skrivað og síðani trýst á OK ella Enter. Falsk verður skrivað, tí um 

‘Tilsamans ‘ (Opslagsværdi) ikki verður funnið, so hevur falsk við sær, at í puntinum har virðið verður 

heintað, kemur at standa #I/T. Hetta merkir ‘Ikke tilgængelig’, t.e. at ‘Tilsamans ‘ finst ikki í tí 

kolonnuni, har leitað verður. Um ‘Falsk’ ikki stendur í, verður bert okkurt annað virðið valt, og okkurt 

‘tilvildarligt’ tal verður heintað inn í puntin, har eftir ætlan virðið útfyri ‘Tilsamans ‘ skuldi vera. 

 

B.16 Tá trýst er á OK ella Enter verður virðið heintað yvir í puntin B22. 

 


